
Жоба туралы қысқаша ақпарат

Жоба аты Нейтрондардың затпен экзотикалық әрекеттесуін зерттеу

Жоба өзектілігі Көптеген Стандартты модельден тыс теориялар табиғатта жаңа, 
әлсіз байланысқан «бесінші күш» бар деп болжайды. Нейтрондық 
тәжірибелер осы жаңа күштердің әртүрлі түрлерін шектеуде өз 
тиімділігін көрсетіп келеді. Аталған жобаны зерттеу және жүзеге 
асыру барысында біз  осы теорияны одан әрі  дамытуға ұсыныс 
жасаймыз. Талдауды нейтрондық оптика ұғымдарын пайдаланып, 
экзотикалық  өзара  әсерлесулердің  нейтрондық-оптикалық 
құбылыстарға  әсерін  сипаттауға  мүмкіндік  беретін Юкавалық 
потенциал  мен  дәрежелік  потенциалға  негізделген  теориялар 
аясында жүргізуге болады.

Жоба мақсаты Табиғатта  мүмкін  болатын  күштің  нейтрондық-оптикалық 
құбылыстарға әсерін есептеу және оның бұрыннан бар деректерге, 
болашақ нейтрондық эксперименттерде қолданылуын талдау

Жоба міндеттері Осы жоба аясында келесі міндеттерді жүзеге асыру жоспарланып 
отыр:
1. Юкавалық потенциалды пайдаланып экзотикалық 
гравитацияны теориялық талдау және есептеулер жүргізу;
2.Дәрежелік потенциалдар жағдайында нейтрондардың затпен 
өзара әсерлесуін сипаттау бойынша талдау жүргізу; 
3. Юкавалық «бесінші» күштердің нейтрондық Физо эффектісіне 
әсерін сипаттау бойынша есептеулер жүргізу. 

Күтілетін және қол 
жеткізілген 
нәтижелер

Зерттеу аясында нейтрондардың затпен өзара әсерлесуі дәрежелік 
потенциалдарды пайдалана отырып талданды. Есептеулерде 
потенциал келесі түрде қарастырылды:

Жоғарыдағы дәрежелік потенциалдың түрін қолдана отырып, 
Борн жуықтауында әртүрлі N дәрежелік көрсеткіштері үшін 
шашырау амплитудасының есептеулері жүргізілді. Қазіргі 
уақытта gN параметрі теориялық және эксперименттік деректерді 
салыстыру негізінде есептелу мен нақтыланудың сатысында, бұл 
өзара әсерлесудің күшін және әсер ету аймағын сандық 
сипаттауға мүмкіндік береді. Осы негізде дәрежелік потенциал 
моделінің қолданылу шектеулері мен оның параметрлері де 
айқындалады. 

